
�� Qırğız Respublikasının İssık-Kul vilayətinin 
Çolpon-Ata şəhərində üçüncü dəfə keçirilən və beynəlxalq 
dairələrdə bu ölkənin milli layihəsi kimi dəyərləndirilən 
növbəti Dünya Köçəri Oyunları tədricən finişə yaxınlaşır. 
İlk iki Oyunlarla müqayisədə bu dəfə öz bayrağı altına 
daha çox – 80-ə qədər ölkə komandalarını toplamış III 
Dünya Köçəri Oyunlarının sabah, sentyabrın 8-də bağlanış 
mərasimi olacaq.

Əgər 2014-cü ilə təsadüf et-
miş birinci Oyunlarda 19 ölkənin, 
bundan iki il sonra keçirilmiş ikinci 
startlarda 62 dövlətin nümayəndələri 
çıxış etmişdilərsə, bu dəfə iştirakçı 
ölkələrin sayının 80-ə çatması yarış-
lara marağın getdikcə artdığını, belə 
turnirlərin dünya xalqları arasında 
qarşılıqlı anlaşmanın, dostluğun, 

birliyin və əməkdaşlığın daha da 
möhkəmlənməsinə güclü təkan verdi-
yini təsdiq edir.

Onu da xatırlatmaq yerinə düşər 
ki, növbəti, dördüncü Dünya Köçəri 
Oyunlarının təşkili bu yaxınlarda elan 
olunduğu kimi, Türkiyə Respublika-
sına etibar olunmuş və qardaş ölkədə 
startlar 2020-ci ildə keçiriləcək.

Əlbəttə ki, Dünya Köçəri Oyunları 
kimi mühüm əhəmiyyət kəsb edən 
beynəlxalq səviyyəli tədbirlərin işti-
rakçıları və qonaqları təkcə medallar 
uğrunda güzəştsiz mübarizədən deyil, 
həm də müxtəlif ölkələrin və xalqla-
rın nümayəndələrinin onlara təqdim 
etdikləri rəngarəng mədəni proqram-
lardan böyük zövq alırlar.

Medal mübarizəsinə gəldikdə, 
Oyunların sahibləri – Qırğız Res-
publikası idmançıları sentyabrın 
5-də növbəti yarış günündən sonra 
öz medallarının sayını bir qədər də 
artıraraq liderlik mövqelərini daha da 
möhkəmləndirmişlər. Onlar 60 medal 
– 26 qızıl, 18 gümüş və 16 bürünc 
mükafatla cədvələ inamla başçılıq 
edirlər. Medalların keyfiyyətinə görə 
ikinci yeri tutan Rusiya komanda-
sının 36 (13+8+15), üçüncü pillədə 
irəliləyən Qazaxıstan kollektivinin 44 
(11+15+18) mükafatı vardır.

Siyahıda birinci beşliyi 23 medala 

(8+4+11) sahib olan Türkmənistan və 
10 mükafatla (4+1+5) İran İslam Res-
publikası komandaları tamamlayır.

Azərbaycan idmançısı Cəlal 
Süleymanov sentyabrın 6-da 60 kq 
çəkidə milli güləş növü üzrə yarışda 
qızıl medal qazandı. Finala vəsiqə uğ-
runda qazaxıstanlı rəqibinə qalib gələn 
Cəlal Süleymanov həlledici görüşdə 
Qırğızıstan təmsilçisini məğlubiyyətə 
uğradaraq qızıl medala sahib oldu. 

Qızıl medalı güləşçimizə III Dün-
ya Köçəri Oyunlarına Azərbaycandan 
qonaq kimi dəvət edilən Azərbaycan 
Respublikasının Prezidenti yanında 
Kütləvi İnformasiya Vasitələrinin İnki-
şafına Dövlət Dəstəyi Fondunun icraçı 
direktoru Vüqar Səfərli təqdim etdi.

Beləliklə, yığmamız indiyədək  
14 medala – 1 qızıl, 5 gümüş və 8 
bürünc mükafata sahibdir. Azərbaycan 
komandası medalların sayına görə isə 
altıncı pilləni özündə saxlayır.

Mükafatçı ölkələrin siyahısında so-
nuncu dörd yerdə (24-27) olan Hindistan, 
Hollandiya, Yaponiya və Ermənistanın 
hərəyə 1 bürünc medalı var. 

Dünən III Dünya Köçəri Oyun-
larının iştirakçıları növbəti yarışlarda 
medallar uğrunda mübarizəni davam 
etdirmişlər.

Həsən HƏSƏNOV,  
“Xalq qəzeti” 

Qırğız Respublikası,  
Çolpon-Ata şəhəri

Azərbaycan güləşçisi qızıl medal qazandı

“Azərbaycan Meliorasiya və Su Təsərrüfatı” 
ASC-nin tikilməkdə olan meliorasiya və 

irriqasiya obyektlərinin birləşmiş müdiriyyəti
Azərbaycan Respublikası Prezidentinin 31 iyul 2018-ci il tarixli 373 nömrəli 

sərəncamının icrası ilə əlaqədar “Sel və daşqın təhlükəli çayların zərərli təsirinə 
qarşı mübarizə və qəza vəziyyətinin aradan qaldırılması tədbirləri” obyekti 

tərkibində respublikanın müxtəlif rayon ərazilərindən keçən dağ çaylarında sel və 
daşqın sularından mühafizə tədbirlərinin aparılması üçün aşağıdakı lotlar üzrə 

AÇIQ TENDER ELAN EDİR
Lot-1. Qusar rayonu ərazisində Samur çayında 

sahilbərkitmə işləri;
Qəbələ rayonu ərazisində Dəmiraparançayda 

sahilbərkitmə işləri;
Lot-2. Göyçay rayonu ərazisində Göyçay çayında 

baş suqəbuledici qurğunun təmir-bərpası və selə qarşı 
mühafizə tədbirləri (Göyçay çayı üzrə);

Lot-3. İsmayıllı rayonu ərazisində Göyçay çayında 
sahilbərkitmə işləri;

Oğuz rayonu ərazisində Daşağılçay çayında 
sahilbərkitmə işləri;

Lənkəran rayonu ərazisində Viravulçayda 
sahilbərkitmə işləri;

Lot-4. Şəki rayonu ərazisində Şinçay çayında 
sahilbərkitmə işləri;

Zaqatala rayonu ərazisində Silibançay çayında 
sahilbərkitmə işləri;

Qax rayonu ərazisində Zərnəçayda sahilbərkitmə 
işləri; 

Balakən rayonu ərazisində Qanıx çayında 
sahilbərkitmə işləri;

Lot-5. Ağcabədi rayonu ərazisində Qarqarçay çayının 
sel sularından mühafizəsi tədbirləri;

Lot-6. Qazax rayonunun Şıxlı arxının dəhnəsində 
aparılan tikinti işlərinin davam etdirilməsi;

Lot-7. Ağsu rayonu ərazisində Ağsuçayda 
sahilbərkitmə işləri;

Lot-8. Gədəbəy rayonu ərazisində Narzan çayında 
sahilbərkitmə işləri;

Lot-9. Astara rayonu ərazisində Astaraçayda 
sahilbərkitmə işləri;

Lot-10. Lənkəran rayonu ərazisində Ulumçayda 
sahilbərkitmə işləri;

Tender iştirakçıları “Dövlət satınalmaları haqqında” 
Azərbaycan Respublikasının Qanununa uyğun olaraq 
yuxarıda göstərilən tender predmeti üzrə təkliflərini 
möhürlənmiş, imzalanmış və ikiqat bağlamada yazılı 
surətdə təqdim etməlidirlər.

Təkliflərin qiymətləndirilməsində aşağıdakı meyarla-
ra üstünlük veriləcəkdir:

- aşağı qiymət, yüksək keyfiyyət, müqavilənin vax-
tında yerinə yetirilməsi, iddiaçının bu sahədə təcrübəsi və 
maliyyə vəziyyəti;

Müqaviləni yerinə yetirmək üçün tender iştirakçıları 
lazımi texniki və maliyyə imkanlarına malik olmalıdırlar. 

Görüləcək işlər satınalma müqaviləsinin qüvvəyə 
mindiyi gündən 2 ay ərzində icra edilməli və mövcud 
qanunvericiliyə uyğun təhvil verilməlidir. 

Tenderlə əlaqədar məlumat almaq üçün maraqlanan-
lar əlaqələndirici şəxsə müraciət edə bilərlər.

Əlaqələndirici şəxs: Rəfail Məmmədov,  
telefon: 431-08-64, faks: 430-79-57.

 Ünvan: Bakı şəhəri, Moskva prospekti 69a, 
tikilməkdə olan meliorasiya və irriqasiya obyektlərinin 
birləşmiş müdiriyyəti. 

Maraqlananlar Azərbaycan dilində tərtib edilmiş əsas 
şərtlər toplusunu hər bir lot üçün 500 manat məbləğdə iş-
tirak haqqı ödədikdən sonra yuxarıda göstərilən ünvandan 
ala bilərlər. 

İddiaçılar iştirak haqqını aşağıdakı hesaba 
ödəməlidirlər: 

Bank rekvizitləri: Tikilməkdə olan meliorasiya və 
irriqasiya obyektlərinin birləşmiş müdiriyyəti 

VÖEN: 1300300711
H/h:AZ10IBAZ 38070019449716100216 
“Azərbaycan Beynəlxalq Bankı”nın Yasamal filialı
M/h: AZ03NABZ01350100000000002944
VÖEN: 9900001881
Kod: 805562  
SWIFT: IBAZAZ2Х (AZIPS-in üzvü)
Tenderdə iştirak haqqı heç bir halda geri qaytarılmır.
Tenderdə iddiaçı kimi iştirak etmək istəyənlər aşağı-

dakı sənədləri təqdim etməlidirlər:
- tenderdə iştirak etmək üçün yazılı müraciət;
- iştirak haqqının ödənilməsi barədə bank sənədi;
- iddiaçının tam adını, hüquqi statusunu əks etdirən 

hüquqi sənədlərin (nizamnamə, dövlət qeydiyyatı haqqın-
da şəhadətnamə və ya reyestrdən çıxarış, lisenziya və s.)
notarial qaydada təsdiq edilmiş surətləri;

- iddiaçının son üç ildəki maliyyə vəziyyəti barədə 
bank arayışı;

- bank rekvizitləri;
- işləri yerinə yetirmək üçün tələb olunan potensial 

imkanları və maşın-mexanizmləri haqqında məlumat;
- tender təklifinin qüvvədəolma müddəti zərflərin 

açıldığı gündən sonra ən azı 30 bank günüdür;
- tender təklifinin təminatı ümumi təklifin 2 faizi 

həcmində olmalıdır və zərflərin açıldığı gündən sonra ən 
azı 60 bank günü müddətində qüvvədə olmalıdır;

- iddiaçının son bir ildəki fəaliyyəti haqqında vergi 
orqanları tərəfindən təsdiq olunmuş maliyyə hesabatının 
surəti;

Sənədlər Azərbaycan dilində 2 nüsxədə (əsli və 
surəti) tərtib olunmalıdır.

İddiaçılar tenderdə iştirak etmək üçün yuxarıda 
göstərilən sənədləri (tender təklifi və bank təminatı istisna 
olmaqla) 25 sentyabr 2018-ci il saat 17.00-dək, tender 
təklifi və bank təminatını isə möhürlənmiş və ikiqat zərfdə 
8 oktyabr 2018-ci il saat 18.00-а qədər yuxarıda göstərilən 
ünvana təqdim etməlidirlər.

Göstərilən vaxtdan gec təqdim olunan zərflər açılma-
dan geri qaytarılacaqdır.

Təklif zərfləri 9 oktyabr 2018-ci il saat 16.00-dа Bakı 
şəhəri, Hökumət evi, V mərtəbədə, 514 nömrəli otaqda 
açılacaqdır.

Təklif zərflərinin açılışında iddiaçıların səlahiyyətli 
nümayəndələri də iştirak edə bilərlər.

Tender proseduru “Dövlət satınalmaları haqqında” 
Azərbaycan Respublikasının Qanununa uyğun olacaqdır.

Tender komissiyası

Məhərrəmlik ayı ilə əlaqədar həyata keçiriləcək 
təhlükəsizlik tədbirləri müzakirə olunub

�� Bakı Şəhər Baş Polis İdarəsində 
(BŞBPİ) Dini Qurumlarla İş üzrə Dövlət 
Komitəsi (DQİDK) ilə birgə Məhərrəmlik 
ayına dair tədbir keçirilib. 

Komitədən AZƏRTAC-a 
bildiriblər ki, tədbirdə 
Azərbaycandakı dini durum, 
bu sahədə baş verən proseslər, 
tendensiyalar, o cümlədən 
bəzi xarici ölkələr, onların 
nəzarətində olan mərkəzlər 
tərəfindən respublikamıza 
qarşı dini müstəvidə yönəlmiş 
təhdid və təsirlər müzakirə 

olunub.
Dini Qurumlarla İş üzrə 

Dövlət Komitəsi sədrinin 
müavini Səyavuş Heydərov 
tədbirdə çıxış edərək bildirib 
ki, Azərbaycanda ictimai-si-
yasi, o cümlədən dini durum 
sabitdir. Azərbaycan dövlətinin 
din sahəsindəki başlıca 
vəzifəsi vətəndaşlarımızın 

dini etiqad azadlığının yüksək 
səviyyədə təmin olunması, 
dövlət-din münasibətlərinin 
tənzimlənməsi və 
təkmilləşdirilməsidir. Əsası 
ulu öndər Heydər Əliyev 
tərəfindən qoyulan milli 
təhlükəsizlik konsepsiyasının 
əsas elementlərindən olan 
dini təhlükəsizliyin təminatı 
ciddi əhəmiyyət kəsb edir. 
Dini təhlükəsizlik milli 
təhlükəsizliyin təminatında 
başlıca yer tutmaqla yanaşı, 
ictimai-siyasi asayişin daha 

mükəmməl təminatı üçün 
olduqca mühümdür.

S.Heydərov dini radi-
kalizmin və ekstremizmin 
mahiyyəti, yaranma səbəbləri 
və onlara qarşı mübarizənin 
hüquqi əsasları barədə də 
ətraflı məlumat verib, bu 
sahədə Dövlət Komitəsinin 
digər qurumlar, o cümlədən 
hüquq mühafizə orqanları 
ilə sıx əməkdaşlıq etdiyi-
ni diqqətə çatdırıb. Dini 
radikalizmlə mübarizədə 
qabaqlayıcı, zəruri hallarda isə 

profilaktik tədbirlərin həyata 
keçirilməsinin vacibliyi vur-
ğulanıb. 

Qeyd edilib ki, zərərli dini 
ideologiyaların təsirinə məruz 
qalan şəxslərin ətrafında 
müvafiq tədbirlər həyata 
keçirilməklə onların reabilita-
siyasına və cəmiyyətə reinteq-
rasiyasına diqqətin artırılması 
vacib məsələdir. 

Bakı Şəhər Baş Polis 
İdarəsinin rəis müavini, 
polis general-mayoru Səhlab 
Bağırov çıxış edərək dini 
radikalizmə qarşı mübarizədə 
aidiyyəti qurumlarla, o 
cümlədən Dini Qurumlarla İş 
üzrə Dövlət Komitəsi ilə birgə 
fəaliyyətin əhəmiyyətindən 
danışaraq, bu sahədə əldə 
olunmuş müsbət nəticələri 
qeyd edib. 

S.Bağırov birgə fəaliyyətin 
daha da gücləndirilməsi, 
mütəmadi olaraq məlumat 
mübadiləsinin, eyni zamanda, 
Məhərrəmlik ayı ilə əlaqədar 
ictimai-siyasi asayişin qorun-
ması ilə bağlı zəruri tədbirlərin 
bundan sonra da həyata 
keçiriləcəyini bildirib.

Mədəniyyət naziri 
Özbəkistanda keçirilən muğam 

forumunda iştirak edir
�� Dünən Özbəkistan Respublikasının Şəhrisəbz şəhərində makom (muğam) 

sənəti üzrə Birinci Beynəlxalq Forum öz işinə başlayıb. Tədbirdə xarici ölkələrdən 
tanınmış musiqişünas-alimlər və muğam sənəti tədqiqatçıları, Özbəkistanın 
tanınmış ifaçıları və aparıcı mütəxəssisləri iştirak edirlər.

Tədbirdə Azərbaycan Respublikasının 
mədəniyyət naziri Əbülfəs Qarayevin rəhbərliyi ilə 
nümayəndə heyəti də iştirak edir.

UNESCO-nun himayəsi altında keçirilən 
tədbirin təşkilatçısı Özbəkistan Respublikasının 
Mədəniyyət Nazirliyidir. Forum çərçivəsində “Mu-
ğam musiqi sənəti və onun dünya sivilizasiyasında-
kı yeri” mövzusunda elmi-praktik konfrans, habelə 

yerli və xarici ifaçıların solo konsertləri, 
musiqi alətləri, geyim, təsviri sənət, 
audio və video disk, kitab, albom və s. sərgilərinin 
keçirilməsi nəzərdə tutulur.

Forum muğam sənətinin nadir nümunələrinin 
geniş təbliğinə, onun qorunmasını və inkişafı-
nı nəzərdə tutur. Bununla yanaşı, iki ildən bir 
keçiriləcək bu tədbir xalqlar arasında qardaşlıq 

və dostluq əlaqələrinin möhkəmləndirilməsinə, 
beynəlxalq miqyasda yaradıcılıq əməkdaşlığının, 
mədəni-mənəvi əlaqələrin genişləndirilməsinə 
xidmət edir.

M.MÜKƏRRƏMOĞLU,  
“Xalq qəzeti”


